
TARBIYACHILARNING 
MEDIAKOMPETENTLIGINI 
OSHIRISH MEXANIZMLARI

Nazarmatova Dilshoda Umarali qizi
“Toshkent Amaliy fanlar universiteti” nodavlat ta’lim muassasasi 
“Maktabgacha ta’lim metodikasi” kafedrasi o‘qituvchisi

Annotatsiya: Ushbu maqolada oliy ta’lim tashkilotlari maktabgacha ta’lim yo‘nalishi talabalarini kasbiy faoliyatga tayyor-
lashda raqamli texnologiyalar va kompyuter savodxonlik bilimlarini mukammal egallashlarida va ta’lim tarbiya jarayon-
larida qo‘llay olish mexanizmlari yoritib o‘tilgan.

Kalit so‘zlar: dastur, mexanizm, kompyuter savodxonlik, Internet, mediakompetentlik, kompetensiya, mobil ilova. 
Abstract: In this article, the mechanisms of higher education institutions’ ability to use digital technologies and computer 
literacy knowledge in preparing preschool students for professional activities and in educational processes are high-
lighted.

Key words: program, mechanism, computer literacy, Internet, media competence, competence, mobile application.
Аннотация: В данной статье освещены механизмы способности высших учебных заведений использовать циф-
ровые технологии и знания компьютерной грамотности при подготовке дошкольников к профессиональной дея-
тельности и в образовательном процессе.

Ключевые слова: программа, механизм, компьютерная грамотность, Интернет, медиакомпетентность, компе-
тентность, мобильное приложение.

Biz maktabgacha ta’lim va maktab ta’limi, oliy va o‘rta maxsus ta’lim tizimi hamda ilmiy-
madaniy muassasalarni bo‘lg‘usi Renessansning to‘rt uzviy halqasi, deb bilamiz. Bog‘cha tarbi-
yachisi, maktab muallimi, professor-o‘qituvchilar va ilmiy-ijodiy ziyolilarimizni esa yangi Uyg‘onish 
davrining to‘rt tayanch ustuni, deb hisoblaymiz.

Sh. M. Mirziyoyev

KIRISH
Oliy ta’limni axborotlashtirish konsepsiyasi zamonaviy ta’lim talablariga javob beradigan an’anaviy va 

zamonaviy axborot texnologiyalarini birlashtiradigan raqamli texnologiyalar asosida elektron axborot-ta’lim muhi-
tini yaratishga kompleks yondashishni nazarda tutadi. Bu faqat oliy ta’limda raqamli texnologiyalardan foydala-
nish vaziyatlarini har tomonlama tahlil qilish asosida amalga oshirilishi mumkin. Hozirgi davrda barcha sohalarda 
elektron hukumatning shakllanganligi va raqamli texnologiyalarning avj olganligi sababli barcha ta’lim tashki-
lotlarida, vaholanki maktabgacha ta’lim tashkilotlarida ham raqamli iqtisodiyot tushunchalari, elektron resurs- 
lardan foydalanish va AKT savodxonligini oshirish maqsadida qator ishlar rejasi olib borilmoqda. Bo‘lajak tarbi-
yachi va pedagog xodimlarni kasbiy kompetentligini shakllantirish, maktabgacha ta’lim muassasasi faoliyatini 
yanada takomillashtirish tizimida quyidagi xususiyatlar o‘ziga xos ahamiyat kasb etadi:

●	 tarbiyachilarda kasbga kompitentlikni shakllantirishda ular bilan individual va jamoaviy ishlash;
●	 bolalarda odobi, ma’naviy-axloqiy qiyofasi, qiziqishi, faolligini oshirishga maqsadli yondashish,
●	 samaradorlikka e’tibor berishdan iborat.
Ta’lim-tarbiya jarayoniga bolalarni har tomonlama intellektual, ma’naviy-axloqiy va jismoniy rivojlantirishni 

ta’minlaydigan zamonaviy ta’lim dasturlari, ilg‘or axborot va pedagogika texnologiyalarini joriy etish, ularni mak-
tabga tayyorlash darajasini oshirish, maktabgacha ta’limni boshqarishning zamonaviy standartlarini yaratish 
maqsadida Vazirlar Mahkamasining 2019-yil 487-sonli qarori muhim ahamiyat kasb etadi1.

1	 O‘zbekiston Respublikasi Vazirlar Mahkamasining 2019-yil 487-sonli “Maktabgacha ta’lim tizimiga ilg‘or axborot va pedagogik tex-
nologiyalarni joriy etish chora-tadbirlari to‘g‘risida”gi qarori.

inson uchun zarur hisoblanadi.
O‘zbekiston Respublikasi Oliy ta’lim tizimini 2030-yilgacha rivojlantirish Konsepsiyasida talabalarda mus-

taqil ta’lim olish, tanqidiy va ijodiy fikrlash, tizimli tahlil qilish, tadbirkorlik ko‘nikmalarini shakllantirish, o‘quv 
jarayoniga kompetensiyalarni rivojlantirishga qaratilgan metodika va texnologiyalarni joriy etish, o‘quv jarayo
nini amaliy ko‘nikmalarni shakllantirishga yo‘naltirish, bu borada o‘quv jarayoniga xalqaro ta’lim standartlariga 
asoslangan ilg‘or pedagogik texnologiyalar, o‘quv dasturlari va o‘quv-uslubiy materiallarni keng joriy etish kabi 
muhim vazifalar belgilab berildi. Konsepsiyaning 3-bobi, Maktabgacha ta’lim tizimini rivojlantirishning maqsad-
lari va ustuvor yo‘nalishlari bo‘limida:

●	 maktabgacha ta’lim sohasidagi me’yoriy-huquqiy bazani yanada takomillashtirish;

●	 maktabgacha yoshdagi bolalarni intellektual, axloqiy, estetik va jismoniy jihatdan har tomonlama rivoj
lantirish uchun shart-sharoitlar yaratish;

●	 maktabgacha ta’lim tizimiga innovatsiyalarni, ilg‘or-pedagogik va axborot kommunikatsiya texnologi-
yalarini joriy etish kabi bandida ko‘rsatib o‘tilgan.

Shu bilan birga, O’zbekiston Respublikasi Prezidentining 2017-yil 30-sentabrdagi “Maktabgacha ta’lim 
tizimi boshqaruvini tubdan takomillashtirish chora-tadbirlari to‘g‘risida”gi Farmoni orqali MTTda yangi tizim 
yaratilingan bo‘lsa, “2022–2023-yillarda axborot-kommunikatsiya texnologiyalari sohasini yangi bosqichga 
olib chiqish chora-tadbirlari to’g’risida”gi 22.08.2022-yildagi PQ–357 sonli qarorida Axborot texnologiyalari va 
kommunikatsiyalarini rivojlantirish vazirligi 2023-yil 1-yanvarga qadar yagona elektron hujjat aylanish tizimi, 
xabarlar almashish messenjeri, yig‘ilish va tadbirlar kalendari, himoyalangan elektron pochta va videokon-
ferensiyalar o‘tkazish imkoniyatlarini o‘z ichiga olgan davlat organlari va tashkilotlari xodimlarining avtomat-
lashtirilgan ish joyi – “Digital office” elektron tizimi (keyingi o‘rinlarda – “Digital office” tizimi) ishlab chiqilishini 
va birinchi bosqichda, sinov tariqasida vazirlik tizimida, keyinchalik barcha davlat organlarida joriy etilishini 
ta’minlash to‘g‘risida bir qator ishlar hamda vazifalar keltirilgan.	

O‘zbekiston Respublikasi Vazirlar Mahkamasining “Maktabgacha ta’lim va tarbiyaning Davlat standartini 
tasdiqlash to‘g‘risida”gi 2020-yil 22-dekabrdagi 802-sonli qarori Maktabgacha ta’lim va tarbiyaning Davlat stan-
dartlarining 2-bobida keltirilgan davlat talablarining asosiy maqsadi mamlakatda o‘tkazilayotgan ijtimoiy-iqti-
sodiy islohotlarni, xorijiy mamlakatlar ilg‘or tajribasi hamda ilm-fan yutuqlari va zamonaviy axborot-kommu-
nikatsiya texnologiyalarini inobatga olgan holda maktabgacha ta’lim tizimida ma’naviy barkamol va intellektual 
jihatdan rivojlangan shaxsni tarbiyalashdan iborat hisoblanadi. 

ASOSIY QISM
Oliy ta’lim dargohlarida maktabgacha ta’lim metodikasi professor o‘qituvchilari tomonidan talabalarga 

maktabgacha ta’lim tashkilotida faoliyat yurituvchi bo‘lg‘usi tarbiyachilarning AKT savodxonligini oshirishda 
olib boriladigan dars mashg‘ulotlarining samarasi muhim ahamiyatga ega hisoblanadi. Raqamli iqtisodiyot-
ning rivojlanishi natijasida tarbiyachi-pedagoglarning Media savodxonligini oshirish maqsadida ularga qator 
mexanizmlarni kasbiy faoliuatida qo‘llashni amalga oshirishdan iborat. O’zbekiston Respublikasi Prezidentining  
“2022–2026-yilga mo‘ljallangan Taraqqiyot strategiyasi” 4-bobining 38-39-40-maqsadlarida Maktabgacha ta’lim 
tizimini ta’lim sifati,qamrov darajasi va sifatli budjet maqsadlarining maqsadli va sifatli sarflanishini ta’minlash 
hamda 42-maqsadida 2026-yilga qadar o‘quv dasturlari va darsliklarni ilg‘or xorijiy tajriba asosida to‘la qayta 
ko‘rib chiqib, amalda joriy etish kabi maqsadlarni o‘zida aks ettirgan. Shu jumladan, Prezidentimiz Farmoniga 
binoan Maktabgacha va maktab ta’limi vazirligining birlashuvi juda ko‘p o‘zgarishlarni o‘z ichiga oldi. Jumladan: 
Maktabgacha va maktab ta’limi vazirligi, Raqamli texnologiyalar hamda Oliy ta’lim, fan va innovatsiyalar vazir-
liklari mutaxassislari ishtirokida aholiga ko‘rsatilayotgan xizmatlarni raqamlashtirish, Yagona interaktiv davlat 
Xizmatlari portali orqali ko‘rsatilayotgan elektron xizmatlar ko‘lamini kengaytirish va yangi xizmatlarni joriy etish 
masalalari muhokama etildi.

Xususan, aholiga qulaylik yaratish maqsadida quyidagi elektron xizmatlarni tez orada ishga tushirish 
kelishib olindi:

■	 Maktab o‘quvchilarni 1-sinfga onlayn qabul xizmati;

■	 O‘quvchilarni maktabdan maktabga onlayn ko‘chirish xizmati;

■	 Elektron shahodatnomani yuklab olish xizmati;

■	 Talabalarni yotoqxonaga onlayn joylashish xizmati;

■	 Talabalarga ta’lim kreditini onlayn ajratish xizmati va boshqalar.



AKTABGACHA VA
AKTAB TA’LIMI 2023-yil, oktyabr, №1-son

72

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е Maktabgacha ta’lim tashkiloti, maktab, oliy ta’lim tizimlarida yangi elektron xizmatlari joriy etiladi. Barcha 

takliflar tahlil etilib, qulay xizmatlarni joriy etish choralari ko‘riladi. 
Ta’lim sohasida joriy etilgan elektron xizmatlardan – Ta’lim sohasida elektron xizmatlar havolasi orqali 

foydalanish mumkin.
Tarbiyachilarning kasbiy tayyorgarligi masalalari Y. I. Artamonova, Y. V. Andrienko, V.I. Baydenko, Y. V. Bere-

jnova, A. A. Verbiskiy, I. A. Zimnyaya, V. V. Krayevskiy, N. V. Kuzmina, V. V. Serikov, V. A. Slastenin, Y. G. Tatur, 
A. V. Xutorskiy, Y. N. Shiyanov kabi rus olimlari tomonidan keng miqyosda o‘rganilgan. O‘qituvchilarni tayyor-
lash va kasbning ijtimoiy mohiyatining turli jihatlari A. V. Mudrik, F. R. Yuzlikayev, E. R. Yuzlikayeva, N. M. Uri-
novalarning izlanishlarida o‘z aksini topgan.

Kasbiy pedagogik faoliyatning aksiologik jihatlari V.  A.  Slastyonin, E.  N.  Shiyanov, O.  Musurmonova, 
Sh. Mardonovlarning asarlarida yoritilgan

I. V. Robertning ilmiy ishlarida “Axborot-kommunikatsiya texnologiyalari” fanini o‘qitish jarayonida zamo-
naviy axborot texnologiyalaridan foydalanishning psixologik va pedagogik aspektlari ko‘rsatib o‘tilgan.

A. Abdukadirov, N. Begmatova, S. L. Novosyolova, S. Peyart, B. Hanter, N. P. Chudova va bir qator boshqa 
mahalliy hamda chet ellik tadqiqotchilarning ishlarida asosan katta maktabgacha yoshdagi bolalarning kognitiv 
qobiliyatlarini rivojlantirishda axborot texnologiyalaridan foydalanishning amaliyligini tasdiqlab berishgan.

Yosh avlod tarbiyasida tarbiyachilarning metodik kompetentligini shakllantirish orqali inson hayotiga, shaxs 
tarbiyasiga, ijtimoiy munosabatlar rivojlanishiga ma’lum ta’sir ko‘rsatishi mumkin.

Shaxsiy kompuuterning ushbu pedagogik imkoniyatlarini hisobga olgan holda, oliy ta’lim maktabgacha 
ta’lim yo‘nalish talabalari raqamli texnologiyalardan foydalanib, ularning mediasavodxonligini oshirishni tashkil 
etish ta’lim jarayoniga yangi bilim vositalarini joriy etishga ta’sir ko‘rsatadi. 

I. V. Robertning tadqiqotlarida pedagogik maqsadlarni amalga oshirishda kompyuter vositasidan foydala-
nish:

1)	 axborotlashgan jamiyat sharoitida talabani qulay hayotga tayyorlash uchun uni rivojlantirish: (kommu-
nikativligi, fikr yuritishi, estetikasi, to‘g‘ri qaror qabul qilishi, axborot madaniyatini shakllantirilishi va 
h.k.);

2)	 ta’lim jarayonining barcha darajasini kuchaytirish: (axborot texnologiyalari ta’limda qo‘llanilganligi 
sababli ta’lim jarayoni sifati va samaradorligini oshishi, ta’limni vizuallashganligidan motivatsiyani 
vujudga kelishi);

3)	 zamonaviy kompyuterlar orqali axborotlarni qayta ishlash fanlararo aloqalarni mustahkamlanishiga olib 
kelishini ko‘rsatib bergan2.

Lapchik (2013), Yachin (2016), Fernandes va Yachina (2018), kontekstda o‘qituvchilarni raqamli tayyor-
lashning dolzarbligiga e’tibor qaratadi, zamonaviy pedagogik ta’limni axborotlashtirish va raqamlashtirish, 
kelajakning muayyan darajasini shakllantirish zarurati raqamli texnologiyalar sohasidagi o‘qituvchining raqamli 
kompetensiyasi muhimligini ta’kidlaydilar. Shu asnoda ta’lim jarayonida axborot olish kompetentligi va media-
kompetentlik tushunchalariga e`tibor qaratamiz.

 Axborot olish kompetentligi − shaxsning kasbiy ahamiyatli integrativ sifati bo‘lib, uning axborot olamida 
mo‘ljalni to‘g‘ri olish va faoliyat yuritish uchun zarur bo‘lgan kompetensiyalar majmuyini o‘zlashtirish darajasi 
bilan tavsiflanadi. “Media” atamasi (lotincha – medium, ya’ni vosita, vositachi, usul) turli ko‘rinishdagi kommu-
nikatsiya va axborot vositasini anglatadi. Media tushunchasi mazmuniga axborotni yaratish, nusxalashtirish, 
tarqatish vositasi hamda mualliflar va ommaviy auditoriya o‘rtasida axborot almashinuvining texnik vositalari 
kiradi. Alexander Fedorov fikricha, mediasavodxonlik bu jarayonning natijasi sifatida insonga axborot imkoni-
yatlaridan faol foydalanishga yordam beradi. Televideniye, radio, video, kino, matbuot va Internet tomonidan 
taqdim etilgan soha.Media va axborot savodxonligi – “soyabon”, ya’ni bir tushuncha mazmunida ikki ma’no 
birlashgan atama sifatida YUNESCO tomonidan tavsiya etilgan. Uning mohiyatini anglash uchun har bir 
tushuncha o‘zagini bilish zarur.

Bugungi axborotlashgan jamiyatda internet tarmog‘i yordamida turli sahifalardan axborot uzatish vositala
ridan olinayotgan turli xil ko‘rinishdagi axborotlarni yopish va taqiqlash, uzatilayotgan turli syujetlarni chegara
lashning imkoniyati kamroq bo‘lganligi sababli “Mediata’lim” tushunchasining paydo bo‘lganligi, Media kom-
petentlik tushunchasi, AKT kompetentligi, Raqamli savodxonlik, Raqamli hukumat, Digital kompetensiyalarini 
shakllantirishda elektron resurs ta’limi juda katta ahamiyatga ega hisoblanadi. Shu yo‘sinda hozirgi kunda 
ommalashayotgan STEAM ta’lim texnologiyasining kirib kelishi ham bevosita elektron resurslani o‘rganish va 
o‘zlashtirishga olib keladi.

2	 O‘zbekiston Respublikasi Vazirlar Mahkamasining 2019-yil 487-sonli “Maktabgacha ta’lim tizimiga ilg‘or axborot va pedagogik tex-
nologiyalarni joriy etish chora-tadbirlari to‘g‘risida”gi qarori.

Xulosa qilib shuni aytish mumkinki, raqamli texnologiyalar avj olgan davrda kelajak yosh avlodni internet 
tarmog‘idan unumli foydalanishi,vaqtini tejashi va kasbga yo‘naltirishda ham yaratilayotgan onlayn platformalar, 
onlayn-darslar va hattoki onlayn-ijtimoiy tarmoqlardagi ba’zi yo‘nalishlar IT va SMM, Target va shu kabilar orqali 
ham daromad qilishni yo‘lga qo‘yish shakllandi va bundan ko‘pchilik foydalanishmoqda. Shu sababli oliy ta’lim 
muassasasi maktabgacha ta’lim yo‘nalishi talabalarida mediasavodxonlik, AKT savodxonlikni oshirish maqsa-
dida sohaga doir fanlarning kiritilishi maqsadga muvofiq hisoblanadi.

STEAM ta’lim texnologiyasini o‘zlashtirgan DMTT tarbiyachi-pedagoglari va maktabgacha ta’lim tashkiloti 
tarbiyachi-pedagoglari robototexnika o‘quv kursini ochish imkoniyati bor. STEAM texnologiyasining Roboto-
texnika moduliga asosan, multstudiya moduliga asosan kompyuter savodxonligi va Web dizayn kurslarini ham 
ochish kunning ikkinchi yarmida bolalarga ta’lim berish va daromad olish imkonini beradi. Bu kabi imkoniyatlar 
hozirgi bo‘lajak yosh kadrlar muvaffaqqiyatlarining kaliti hisoblanadi.

